
 

 

 

 

 

 

 

ᒐᕙᒪᒃᑯᓐᓂᑦ ᐃᓄᖕᓄᑦ ᑐᓴᒐᒃᓴᑦ 

ᒪᒃᑯᒃᑐᐃᑦ ᐊᒃᑐᖅᑕᐅᓂᕆᕙᒃᑕᖏᑦ ᐃᓱᒪᓕᕆᓂᒃᑯᑦ 

ᑐᓴᐅᑎᓕᕆᔾᔪᑎᓄᑦ ᐊᑐᖅᐸᒃᑎᓪᓗᒋᑦ 

ᐱᒋᐊᕐᕕᖓ:   ᓄᕕᐱᕆ 28, 2025 

ᐃᓱᓕᕝᕕᒃᓴᖓᑕ ᐅᓪᓗᖓ: ᑎᓯᐱᕆ 31, 2025 

ᓄᓇᕘᓕᒫᒥ 150 ᑎᑦᑕᑯᓗᐃᑦ 

ᓄᓇᕗᑦ ᒐᕙᒪᒃᑯᑦ ᑎᓕᐅᕆᕗᑦ ᖃᑕᙳᑎᒌᓂᒃ, ᐃᓕᓴᐃᔨᓂᒃ ᐊᒻᒪ ᓄᓇᖅᑲᑎᒌᓂᒃ 

ᖃᐅᔨᓴᖁᔨᓪᓗᑎᒃ ᐊᒻᒪ ᒥᒃᖠᒋᐊᖅᑎᑦᑎᖁᔨᓪᓗᑎᒃ ᒪᒃᑯᒃᑐᓂᒃ ᐃᓅᖃᑎᒌᓄᑦ ᑐᓴᐅᒪᔾᔪᑎᓂᒃ 

ᐊᑐᓗᐊᕐᓂᕐᒥᒃ. ᐃᓅᖃᑎᒌᓄᑦ ᑐᓴᐅᒪᔾᔪᑎᑦ ᑐᙵᕕᖏᑦ ᐋᖅᑭᒃᑕᐅᓯᒪᕗᑦ 

ᐊᖏᒡᓕᒋᐊᖅᑎᑦᑎᓇᓱᒃᖢᑎᒃ ᐃᓚᐅᑎᑦᑎᓂᕐᒥᒃ ᐊᑐᕐᓗᑎᒃ ᐱᓕᕆᔾᔪᓯᕐᓂᒃ ᐊᔾᔨᐸᓗᖏᓐᓂᒃ 

ᑮᓇᐅᔭᓂᒃ ᓄᒡᓗᒃᑕᕐᓂᕐᒥᒃ, ᓲᕐᓗ ᕿᓚᒥᑯᓗᒃ ᓴᐃᒻᒪᓚᐅᑲᖕᓇᖅᑐᓂᒃ ᒫᓐᓇᐃᓐᓇᖅ ᐊᒻᒪ 

ᕿᓃᓐᓈᓗᖕᓂᕐᒥᒃ, ᑕᐃᒫᒃ ᐅᐃᕆᔾᔪᑕᐅᔪᓐᓇᖅᖢᓂ ᐊᑐᖅᑕᐅᖏᓐᓇᕈᒪᓪᓗᓂᓗ ᒪᒃᑯᒃᑐᓄᑦ.  

ᓄᓇᕗᒻᒥ, ᐃᓱᒪᒃᑯᑦ ᐋᓐᓂᐊᕈᑎᖃᖅᑐᐃᑦ ᐊᒻᒪ ᐃᓅᓯᕐᒥᓂᒃ ᑭᐱᓯᕙᒃᑐᑦ ᐅᓄᕐᓂᖅᐹᖑᖕᒪᑕ 

ᑲᓇᑕᒥ, ᑖᒃᑯᐊ ᐊᑦᑕᕐᓇᖅᑐᑦ ᐊᖏᒡᓕᕚᓪᓕᖅᑎᑕᐅᓲᖑᕗᑦ ᑎᑭᑕᐅᒐᕐᓂᙱᑦᑐᓂᒃ 

ᐅᖓᓯᒃᑐᕐᒥᐅᑕᐅᓂᕐᒧᑦ ᐊᒻᒪ ᐃᓕᖅᑯᓯᑐᖃᕆᔭᐅᓂᑰᔪᑦ ᐅᓚᕕᓴᖅᑕᐅᓚᐅᖅᓯᒪᑎᓪᓗᒋᑦ. 

ᐱᓪᓗᐊᑕᑦ ᐃᓱᒪᒋᔭᒃᓴᑦ 

• ᐊᑐᖅᐸᒃᑐᑦ ᖁᕝᕙᓯᖕᓂᕆᔭᖏᑦ: ᒪᒃᑯᒃᓯᔪᑦ ᐊᕐᓇᐃᑦ ᐃᑲᕐᕋᓂᒃ ᑕᓪᓕᒪᓂᒃ ᐅᖓᑖᓂᓘᓃᑦ 

ᐃᓅᖃᑎᒌᓄᑦ ᑐᓴᐅᒪᔾᔪᑎᓕᕆᖃᑦᑕᖅᑐᒡᒎᖅ ᐱᖓᓲᒃᐸᑕ ᐃᓄᐃᑦ ᑕᐃᒪ ᐊᑕᐅᓯᖅ 

ᓇᕿᑦᑕᒐᓕᕆᕗᖅ ᖃᑕᒫᖅ, ᐊᒻᒪ 12% ᐅᔾᔨᕐᓇᖅᓯᓪᓗᑎᒃ ᐅᐃᕆᔾᔪᑎᖃᓕᕐᓂᖏᓐᓂᒃ 

ᓇᕿᑦᑕᒐᓂᒃ ᑎᒍᒥᐊᒐᕐᓂᒡᓘᓃᑦ. ᓄᑲᑉᐱᐊᑦ ᒪᒃᑯᒃᓯᔪᑦᑕᐅᖅ ᑕᐃᒪᐃᒐᓚᒃᑭᕗᑦ, ᑭᓯᐊᓂ 

ᐅᓄᙱᓐᓂᖅᓴᐅᕌᕐᔪᒃᖢᑎᒃ. 

• ᐃᓱᒪᓕᕆᓂᕐᒧᑦ ᐊᑦᑕᕐᓇᕈᓐᓇᕐᓂᖓ: 

o ᐅᓪᓘᑉ ᐃᓗᐊᓂ ᐃᑲᕐᕌᒃ ᒪᕐᕉᒃ ᐅᖓᑖᓄᑦ ᓇᕿᑦᑕᒐᓕᕆᖃᑦᑕᕐᓂᕉᖅ 

ᖁᕝᕙᖅᓯᒋᐊᓲᖑᔪᖅ ᐃᒃᐱᖕᓂᐊᓂᒃᑯᑦ ᐊᒃᑐᐃᓂᖃᖅᖢᓂ ᐊᒻᒪ ᐱᖅᑯᓯᕆᔭᐅᔪᖅ 

ᐊᓯᔾᔨᖅᐸᒃᑭᓪᓗᓂ. 



o ᕿᓃᓐᓈᓗᖕᓂᖅ ᓇᕿᑦᑕᑲᑕᒃᖢᒍ ᖃᐅᔨᔭᐅᓯᒪᓕᖅᑐᕉᖅ ᐊᑲᐅᙱᑦᑐᒃᑯᑦ 

ᐊᒃᑐᐃᓂᖃᕈᓐᓇᕐᓂᖓᓂᒃ. 

o ᐃᓅᖃᑎᒌᓄᑦ ᑐᓴᐅᒪᔾᔪᑎᑦ ᐊᑐᖅᑕᐅᕙᓪᓕᐊᑐᐃᓐᓇᖅᑎᓪᓗᒍ ᐅᐃᕆᓐᓂᕐᒧᑦ 

ᓇᓗᓇᕈᓐᓃᓲᖅ ᓴᐃᒪᙱᓂᖃᓕᕐᓂᖓᓂᒃ ᐊᒃᑐᖅᑎᐅᔪᒧᑦ ᐅᑭᐅ ᐃᓗᐊᓂ. 

o ᐊᒃᑐᐊᓂᓖᑦ ᐱᔾᔪᑕᐅᔪᑦ ᐅᑯᐊᖑᕗᑦ ᓯᕘᕋᓂᖅ, ᓂᑲᓪᓗᖓᓂᖅ, 

ᓂᕆᑦᑎᐊᖃᑦᑕᙱᓐᓂᖅ, ᐃᒻᒥᓂᒃ−ᐋᓐᓂᖃᑦᑕᕐᓂᖅ, ᐃᒻᒥᓃᕈᒪᔮᕐᓂᕐᒥᒃ, 

ᓯᓂᒍᓐᓇᑦᑎᐊᙱᓐᓂᖅ ᐊᒻᒪ ᓵᙵᔭᖃᐃᓐᓇᕐᓗᓂ ᓈᓚᒍᓐᓇᐃᓪᓕᓂᖅ. 

• ᐱᕐᔪᐊᖑᓪᓗᑎᒃ ᐱᕙᓪᓕᐊᓂᕐᒧᑦ ᐱᕕᒃᓴᑦ: ᓂᕕᐊᖅᓵᑦ ᐅᑭᐅᓖᑦ 11-13 ᐊᒻᒪ ᓄᑲᑉᐱᐊᑦ 

ᐅᑭᐅᓖᑦ 14-15 ᐊᒃᑐᖅᑕᐅᓴᕋᐃᓛᖑᕗᑦ. 

ᓄᓇᕗᒻᒥ, ᒪᒃᑯᒃᑐᑦ ᐊᔾᔨᐅᙱᑦᑐᓂᒃ ᐊᒃᓱᕈᕐᓇᖅᑐᖅᓯᐅᖃᑦᑕᖅᐳᑦ, ᐃᓚᒋᔭᐅᓪᓗᑎᒃ 

ᐃᓕᖅᑯᓯᕐᒥᓂᒃ ᐊᓯᐅᔨᓂᖅ ᐊᒻᒪ ᑭᖑᕚᕇᓄᑦ ᐊᒃᓱᕈᕐᓇᖅᑐᒃᑰᕈᑕᐅᓲᑦ, ᐱᐅᙱᑦᑐᓂᒃ 

ᐊᒃᑐᐃᔾᔪᑕᐅᓕᕈᓐᓇᖅᖢᑎᒃ ᐃᓅᖃᑎᒌᓄᑦ ᑐᓴᐅᒪᔪᓕᕆᓂᕐᒥᖔᖅᖢᑎᒃ. ᐃᖕᒥᓃᖃᑦᑕᖅᑐᑦ 

ᐊᔪᕐᓇᖅᑐᖅᓯᐅᕈᑕᐅᖏᓐᓇᖅᐳᖅ 5−ᖏᖅᓱᖅᖢᓂ 25−ᒧᑦ ᖁᕝᕙᓯᖕᓂᖅᓴᐅᖕᒪᑕ ᑲᓇᑕᒥᐅᓕᒫᑦ 

ᓴᓂᐊᓂ ᑕᐅᑐᒃᖢᒋᑦ. ᓄᓇᓕᖕᓂ−ᑐᙵᕕᓕᖕᓂᒃ, ᐃᓕᖅᑯᓯᕆᔭᐅᔪᓂᒃ ᑐᙵᕕᓕᖕᓂᒃ 

ᐱᓕᕆᐊᒃᓴᓂᒃ, ᓲᕐᓗ ᓄᓇᒥᒃ−ᑐᙵᕕᓕᖕᒥᒃ ᒪᒥᓴᕐᓂᖅ, ᐃᓄᐃᑦ ᖃᐅᔨᒪᔭᑐᖃᖏᑕ ᑐᙵᕕᖏᑦ, 

ᐃᓐᓇᕐᓂᒡᓗ ᑲᔪᖏᖅᓴᐃᔪᓕᕆᓂᖅ ᐱᒻᒪᕆᐊᓘᕗᑦ ᐊᓂᒍᐃᔪᓐᓇᕐᓂᕐᒧᑦ. 

ᖃᓄᕐᓕ ᑕᐃᒪ? 

• ᑭᒡᓕᖃᕐᕕᓕᐅᕐᓗᑎᑦ ᓈᒻᒪᒃᑐᓂᒃ ᐊᑐᑦᑎᐊᕋᓱᖕᓂᕐᒧᑦ: ᑭᐱᙳᐃᔭᐅᑎᒋᓂᐊᕐᓗᒍ 

ᐃᑲᕐᕋᐃᓐᓈᒃ ᒪᕐᕈᖕᓄᑦ ᐊᑐᖅᐸᒡᓗᒍ ᐅᓪᓗᐃᓐᓇᕐᒥ. 

• ᑎᓕᐅᖅᐸᒡᓗᒋᑦ ᐆᒻᒪᕆᒃᑐᒥᒃ ᐊᑐᖅᐸᖕᓂᕐᒥᒃ: ᐅᔾᔨᕈᓱᓕᖅᑎᓪᓗᒋᑦ ᐃᓱᒪᑐᓂᕐᒨᖓᔪᓂᒃ 

ᐃᓕᓐᓂᐊᕐᓂᕐᒧᓪᓘᓃᑦ ᐱᓕᕆᐊᖃᖔᖅᑐᓂᒃ ᐊᑐᖃᑦᑕᖁᓗᒋᑦ ᕿᓃᓐᓇᑐᐃᓐᓇᙱᓪᓗᑎᒃ 

ᓇᕿᑦᑕᐃᓗᑎᒃ. 

• ᐃᓚᓕᐅᑎᓗᒋᑦ ᐃᓕᖅᑯᓯᕆᔭᐅᔪᑦ: ᐃᑲᔪᖅᓱᕐᓗᒋᑦ ᐱᓕᕆᐊᒃᓴᑦ ᑲᑎᙵᑎᑦᑎᔪᑦ ᒪᒃᑯᒃᑐᓂᒃ 

ᐃᓄᐃᑦ ᐱᖅᑯᓯᖏᓐᓂᒃ, ᐅᖃᐅᓯᖏᓐᓂᒃ ᐊᒻᒪ ᓄᓇᒥᒃ−ᑐᙵᕕᓕᖕᓂᒃ ᐱᓕᕆᐊᒃᓴᓂᒃ. 

• ᕿᒥᕐᕈᓗᒋᑦ ᐅᖃᐅᓯᕆᓗᒋᓪᓗ: ᖃᐅᔨᒋᐊᒐᔪᒡᓗᒋᑦ ᒪᒃᑯᒃᑐᑦ ᖃᕋᓴᐅᔭᒃᑯᑦ 

ᐊᑐᖅᓯᒪᔭᖏᓐᓂᒃ ᐊᒻᒪ ᐃᓱᒪᒃᑯᓪᓗᑦ ᖃᓄᐃᙱᑦᑎᐊᕋᓗᐊᕐᒪᖔᑕ. 

• ᕿᓚᒥᒃᑯᑦ ᐃᑲᔪᖅᑕᐅᔪᒪᓗᑎᑦ: ᐅᔾᔨᖅᓱᖅᐸᒡᓗᑎᑦ ᖃᐅᔨᔾᔪᑕᐅᔪᓐᓇᖅᑐᓂᒃ ᐅᐃᕆᓯᒪᓂᕐᒧᑦ 

ᐊᒃᓱᕈᕈᑎᖃᕐᓂᕐᒧᓪᓘᓐᓃᑦ, ᓲᕐᓗ ᐃᓚᒥᓂᒃ ᓱᖁᑎᒃᓴᕈᓐᓃᕐᓂᖅ, ᐱᖅᑯᓯᖏᑦ ᐊᓯᔾᔨᖅᑐᑦ 

ᓯᓂᒍᓐᓇᑦᑎᐊᙱᓐᓂᕐᓘᓐᓃᑦ, ᐅᖃᖃᑎᖃᑲᐅᑎᒋᓗᑎᑦ ᐃᓱᒪᓕᕆᔨᒥᒃ ᐃᓂᒃᓴᖅᑖᕈᒪᓗᑎᑦ 

ᐃᑲᔪᖅᓯᖅᑕᐅᓂᕐᒧᑦ. 

ᓇᑭᑦ ᐃᑲᔪᖅᑕᐅᔪᓐᓇᖅᐱᑦ: 



ᑭᒃᑯᑐᐃᓐᓇᕐᓄᑦ ᑐᓴᕋᑦᓴᐃᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑎᑐᑦ ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ www.gov.nu.ca. 
Public Service Announcements are available in Inuktitut, English, Inuinnaqtun and French on www.gov.nu.ca. 
Kavamatkunnin Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les messages d’intérêt public sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᒐᒃᓴᓕᕆᔩᑦ 

• ᑲᒪᑦᓯᐊᖅᑐᑦ ᐅᖄᓚᐅᑎᖓ: 1-800-265-3333 (24/7, ᐃᓄᒃᑎᑐᑦ, ᖃᓪᓗᓈᑐᑦ, 

ᐅᐃᕖᑐᑦ). 

• ᓄᑕᖅᑲᓄᑦ ᐃᑲᔪᖅᑕᐅᕕᖕᒧᑦ ᐅᖃᓗᒡᕕᒃᓴᖅ: (1-800-668-6868) ᓇᕿᑦᑕᕐᓗᒍᓘᓃᑦ 

ᑎᑎᕋᕐᕕᒋᖔᕐᓗᒍ 686868. 

• ᓂᕆᐅᒡᕕᒃ ᐃᓅᓯᕆᒃᑑᓂᕐᒧᑦ ᐃᑲᔪᖅᑕᐅᔪᒪᓗᓂ ᐅᖄᓚᕕᒃ: 1-855-242-3310 

(ᐃᓄᒃᑎᑐᑦ ᐊᑐᐃᓐᓇᐅᔪᖅ). 

• ᐃᓕᓴᕐᕕᖕᒥᑦ ᐋᓐᓂᐊᕕᒃ ᖃᓄᐃᖏᑦᑎᐊᖅᑐᓕᕆᕝᕕᒃ: ᐃᓄᖕᓄᑦ−ᐊᐅᓚᑕᐅᓪᓗᓂ 

ᐃᓅᓯᓕᕆᔭᐅᓂᖅ ᐱᓕᕆᐊᒃᓴᐃᓪᓗ (ilisaqsivik.ca). 

• ᐃᓵᒃᓯᒪᒋᑦ ᐃᓅᓯᕐᒥ ᑲᑐᔾᔨᖃᑎᒌᑦ: ᐃᓅᓯᕐᒥᒃ ᑭᐱᓯᑎᑦᑎᑦᑕᐃᓕᒪᓂᕐᒧᑦ 

ᖃᓄᐃᙱᑦᑎᐊᕐᓂᕐᒧᓪᓗ ᐱᓕᕆᐊᖑᕙᒃᑐᑦ (inuusiq.com). 

• ᒪᒥᓴᕐᓂᖅ ᐅᖃᓪᓚᖕᓂᒃᑯᑦ ᐱᓕᕆᐊᖅ: 1-888-648-0070 (ᐊᑭᖃᙱᑦᑐᖅ ᐅᖃᓘᑎᒃᑯᑦ 

ᐃᓅᓯᓕᕆᔭᐅᓂᖅ). 

• ᐃᓅᓯᕗᑦ ᐊᓐᓂᕐᓇᖅᑐᒧᑦ ᐱᓕᕆᐊᒃᓴᓄᑦ ᐸᕐᓇᐅᑦ: ᓄᓇᓕᖕᒥ ᓯᕗᓕᖅᑕᖅ 

ᐃᖕᒥᓃᖅᑕᐃᓕᒪᑎᑦᑎᓂᕐᒧᑦ ᐊᑐᓕᖅᑎᑕᑦ ᐱᓕᕆᐊᖑᔪᑦ (ᓄᓇᕗᑦ ᒐᕙᒪᒃᑯᖏᑦ). 

### 

 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ: 

 

ᓵᒪᐃᓐ ᑎᐅᒍᐊᓯᐊᔅ 

ᑐᓴᒐᒃᓴᓕᕆᔨᓄᑦ ᐊᐅᓚᑦᑎᔨ  

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5712 

cdeogracias@gov.nu.ca 

https://ilisaqsivik.ca/our-pillars/health-and-wellness-centre/
https://inuusiq.com/
https://www.gov.nu.ca/iu/aanniaqarnanngittulirijikkut/isumalirijikkut
mailto:cdeogracias@gov.nu.ca

